
ТАРҚОҚ СКЛЕРОЗ БИЛАН КАСАЛЛАНГАН БЕМОРЛАРДА КОГНИТИВ

БУЗИЛИШЛАРНИ ЎРГАНИШ. 

Азимова Н.М.  Ибодуллаева М.Б. 



ТошПТИ неврология, болалар неврологияси ва тиббиёт генетикаси 
кафедраси. Кириш. Тиббиётнинг асосий мақсад ва вазифаси беморлар 
саломатлиги ҳақида қайғуриш, касалликларга эрта ташҳис қўйиш ва даволаш. Ҳар 
бир касаллик ўзига хос кечишга эга бўлиб, у ёки бу функсияларни маълум даражада
ёки бутунлай издан чиқаради.  

Ҳозирги кун тиббиётида актуал муаммога айланиб бораётган Тарқоқ склероз- 
марказий нерв системасининг сурункали аутоиммун- нейродегенератив  касаллик 
бўлиб, меҳнатга лаёқатли, ёш аҳоли қатламини ногиронлигига сабаб бўлаётган нерв
системасининг органик касалликларидан биридир. Тарқоқ склерознинг Осиё 
қитъаси мамлакатлари шу жумладан Ўзбекистонда ҳам кўп учраётганини инобатга 
оладиган бўлсак, касалликни бизнинг мамлакатда кечиш хусусиятларини ўрганиш 
долзарб масалага айланиб бораётганлигини кўрошимиз мумкин. 

Тарқоқ склерозда аксонларнинг демийелинизатсияси сабабли юзга келадиган 
ўзгаришлар олий руҳий фаолиятга ҳам ўз таъсирини ўтказмай қолмайди. Шунинг 
учун охирги йилларда бутун дунёда тарқоқ склероз билан касалланган беморларда 
когнитив функсияларнинг бузилишини ўрганишга қизиқиш ортиб бормоқда. 
Мақсад.  Тарқоқ склероз билан касалланган беморларда когнитив функсияларни 
текшириш 

Тадқиқот усули. Психик статусни  ММСЕ шкаласи, пешона дисфуксиясини 
ФАБ тести, диққатни Шулте тести орқали аниқланди. 

Тадқиқот материали. Асосий гуруҳга Темир йўллар касалхонаси, 
Ўзбекистон Республикаси ногиронларни реаблитатсия қилиш ва протезлаш миллий 
маркази, “Нейромед”, “Реасентр Тошкент”, “Асаб ва Руҳият” клиникаларидан 2 йил
мобайнида  18 ёшдан 50 ёшгача бўлган 25 та бемор ўрганилди. Беморлардан 17 таси

(68%) аёл, 8 таси (32%) эркак. Бунда иштирок этган беморлар ўртача ёши 37,4
ёшни ташкил этди.  

Кузатув гуруҳида 20 та 20 ёшдан 50 ёшгача ўртача 35,8 ёшни ташлик этган 
соғлом инсонлар ўрганилди. 

Натижалар. Асосий гуруҳдаги беморларнинг ММСЕ шкаласи натижалари 
20-27 оралиғида ўртача 18,04 балл. ФАБ тести натижалари 8-15 оралогида бўлиб, 
ўртача   10,27 баллни ташкил этди. Шулте тестидан беморлар 1-3 ўртача 1,43 
баллни тўплашди.  

Кузтув гуруҳдагилар психик статусини ўрганиш натижалари 20-30 оралиғида 
ўртача 24,56 балл. Пешона дисфуксиясини ўрганиш натижалари 9-17 оралоғида 
бўлиб, ўртача 14,2 баллни ташкил этди. Диққатни ўрганишга қаратилган Шулте 
тести натижалари 1-5 оралиғида ўртача  4,1 баллни ташкил қилди. 

 Хулоса. Кузтувларимиз натижалари асосида шуни айтишимиз мумкинки, 
тарқоқ склероз билан касалланган беморларда демийелинизатсия сабабли 
нейронлар фуксиясининг бузилиши ва бунинг оқибатида асотсиатсия бузилишлари 



когнитив функсияларга ҳам сезиларли таъсир кўрсатади. Бундан кўриниб 
турибдики касаллик билан курашда олий руҳий функсияларни ҳам яхшилашга 
қаратилган даво муолажаларини тавсия этишни эътиборсиз қолдирмаслик лозим. 

